
სკოლის მოსწავლეების ტრანსპორტირების ცხრილის გამოყენების ინსტრუქცია 

 

სკოლის მოსწავლეების ტრანსპორტირების ცხრილი შემუშავებულია როგორც კონსოლიდირებულ ტენდერში ვაჭრობის გამართვის, 

აგრეთვე ტენდერების ფარგლებში გაფორმებული ხელშეკრულების მართვისა მიზნით.  

ცხრილში „მიმართულებები“ არსებული ველების განმარტება და შინაარსი: 

1. მიმართულების N - განსაზღვრავს მიმართულების ნომერს (მიმართულება განისაზღვრება როგორც მოსწავლეების სკოლაში 

წაყვანა ან მოსწავლეების სკოლიდან წამოყვანა).  

2. სკოლა - განსაზღვრავს სკოლის დასახელებას სადაც ხორციელდება სატრანსპორტო მომსახურება 

3. მიმართულება - განსაზღვრავს სკოლაში წაყვანა/სკოლიდან წამოყვანას თითოეული მიმართულებისათვის.  

4. დრო - განსაზღვრავს სკოლაში მიყვანა/სკოლიდან წამოყვანის დროს.  

5. მარშრუტი - ავტოსატრანსპორტო საშუალებ(ებ)ის მიერ სკოლის მოსწავლეების სკოლაში მიყვანისა და უკან 

წამოყვანისათვის საჭირო ყველა მიმართულების ერთობლიობა. მარშრუტი მოიცავს მიმართულებებს და მიმართულებების 

შესასრულებლად საჭირო გზებს რომელიც განსაზღვრულია დანართში.  

6. მოსწავლეების რაოდენობა - განსაზღვრავს მიმართულებაზე გადასაყვან მოსწავლეთა რაოდენობას.  

7. სავარაუდო მანძილი კმ. - მოცემული საორიენტაციო კილომეტრაჟი ითვალისწინებს მიმართულების სავარაუდო 

დისტანციას A პუნქტიდან B პუნქტამდე (ერთხელ). 

8. მიმართულების ღირებულების კოეფიციენტი - განისაზღვრება გადასაყვანი ბავშვების რაოდენობით. ყოველ ოც ბავშვზე 

კოეფიციენტი იმატებს ერთი ერთეულით.  მაგ: 1-დან 20 მოსწავლის ჩათვლით მიმართულების ღირებულების 

კოეფიციენტი იქნება ერთი. 21-დან 40 მოსწავლის ჩათვლით კოეფიციენტი იქნება 2 და.ა.შ. კოეფიციენტი გამოიყენება 

როგორც ფასწარმოქმნის მექანიზმი და არ ზღუდავს მიმწოდებელს გზების რაოდენობის განსაზღვრისას. (მიმართულების 

ღირებულების კოეფიციენტი განისაზღვრება მთელი რიცხვებით). 

9. სამარშრუტო კილომეტრის ფასი - მიმართულებისათვის გათვალისწინებული ერთი კილომეტრის ღირებულება. 

მიმწოდებლის მიერ შემოთავაზებული გზების რაოდენობა  სამარშრუტო კილომეტრის ფასზე გავლენას არ ახდენს. 

10. მიმართულების ღირებულება დღე - გამოითვლება შემდეგი ფორმულით სამარშრუტო კმ. ფასი * მიმართულების 

ღირებულების კოეფიციენტზე * სავარაუდო მანძილი კმ.  

11. მიმართულების სრული საორიენტაციო ღირებულება - გამოითვლება შემდეგი ფორმულით სამარშრუტო კმ. ფასი * 

მიმართულების ღირებულების კოეფიციენტზე * სავარაუდო მანძილი კმ. * სავარაუდო დღეების რაოდენობაზე 

12. ჯამური ღირებულება - წლის განმავლობაში ყველა მიმართულებაზე 100% ათვისების შემთხვევაში ხელშეკრულების 

ჯამური ღირებულება.  

13. მოსწავლეთა ჯამური რაოდენობა - გამოითვლება სკოლაში წასაყვანი ან სკოლიდან წამოსაყვანი მოსწავლეების 

რაოდენობის დაჯამებით (რომელიც მეტია) 

14. ჯამური დღიური სამარშრუტო კილომეტრაჟი - გამოითვლება თითოეული მიმართულების სავარაუდო მანძილი კმ * 

მიმართულების ღირებულების კოეფიციენტზე დაჯამებით.  

ინფორმაციის დაზუსტება ხელშეკრულების გაფორმებისას და ცვლილების შეტანა ცხრილში 

 

ხელშეკრულების გაფორმების მომენტში არსებულ მიმართულებებზე დაზუსტებას ექვემდებარება რამდენიმე პარამეტრი, 

კერძოდ: მოსწავლეთა რაოდენობა, სავარაუდო მანძილი კმ. და საორიენტაციო დღეების რაოდენობა.  

მიმართულების სავარაუდო მანძილის დაზუსტებისას, გასათვალისწინებელია, რომ იმ შემთხვევაში, თუ განსაზღვრულ 

მიმართულების კილომეტრაჟსა და რეალურ კილომეტრაჟს შორის განსხვავება არ აღემატება 20%-ს, მონაცემი რჩება უცვლელი, 

ხოლო იმ შემთხვევაში თუ სხვაობა 20%-ზე მეტია, უნდა მოხდეს ინფორმაციის დაზუსტება.  

აგრეთვე გასათვალისწინებელია ნებისმიერი საჭირო ცვლილება გზების რაოდენობაში. ვინაიდან ანგარიშსწორება 

ხორციელდება განსაზღვრული გზების მიხედვით, აუცილებელია ამ ველში მითითებული რაოდენობა შეესაბამებოდეს 

ფაქტიურ რეალობას.  

ცხრილის სწორი ფუნქციონირებისათვის, ამ ველებში შეყვანილი ნებისმიერი ინფორმაცია მოცემული უნდა იყოს რიცხვების 

ფორმით (განსაკუთრებით კილომეტრაჟის დაზუსტების მომენტში, აუცილებელია წერტილების და არა მძიმეების გამოყენება 

იმისათვის, რომ ფორმულამ სწორად აღიქვას ცვლილება). შესაბამისად 2,4 კილომეტრაჟის ნაცვლად, ჩაწერილ უნდა იქნას 2.4 

კილომეტრი.  

საჭიროების შემთხვევაში, ხელშეკრულებაში აგრეთვე შესაძლებელია სრულიად ახალი მიმართულების დამატება. ასეთი 

ცვლილება უნდა განხორციელდეს ცხრილიდან „ცვლილების შეტანა“.  

იმ შემთხვევაში, თუ ემატება ახალი მიმართულება, ეს ცვლილება ცხრილში შეტანილ უნდა იქნას შემდეგნაირად:  

1) ველში "სკოლა"  უნდა დაიწეროს სკოლის სახელი 

2) ველში მიმართულება უნდა დაიწეროს "სკოლაში წაყვანა" ან "სკოლიდან წამოყვანა" (იმის მიხედვით რომელიც ემატება). 

გაითვალისწინეთ რომ ამ ველისათვის ცხრილში გათვალისწინებულია ჩამოსაშლელი მენიუ, რომლიდანაც უნდა მიუთითოთ 

მიმართულება.  

 
3) ველში "დრო" იწერება მიმართულების განხორციელების დრო 

4) ველში "მარშრუტი" იწერება ყველა გეოგრაფიული პუნქტი რომელიც გავლილი უნდა იქნას მიმართულების ჯეროვნად 

შესრულებისათვის 

5) ველში "მოსწავლეთა რაოდენობა" იწერება მოსწავლეთა რაოდენობა 

6) ველში "მანძილი კმ." იწერება მიმართულების დღიური კილომეტრაჟი 

7) ველში "ნარჩენი დღეების რაოდენობა" იწერება იმ დღეების ოდენობა, რომელზეც ვრცელდება ეს ცვლილება.  

 

მაგალითად: თუ გვსურს დავამატოთ მიმართულება A-B სექტემბერ-დეკემბრის პერიოდისათვის N1 საჯარო სკოლაში, ვწერთ 

ველში "სკოლა" N1 საჯარო სკოლა, ველში "მიმართულება" ვწერთ სკოლაში წაყვანა, ველში "დრო" ვწერთ 9:00, ველში 

"მარშრუტი" ვწერთ A-B-N1 საჯარო სკოლა, ველში "მოსწავლეთა რაოდენობა" ვწერთ გადასაყვანი მოსწავლეების რაოდენობას 

(მაგ: 10), ველში "მანძილი კმ." ვწერთ დღიურ დისტანციას (მაგ 5), ველში "ნარჩენი დღეების რაოდენობა" ვწერთ რამდენ დღეზე 

ვრცელდება ეს ცვლილება, ამ შემთხვევაში სტანდარტულად სექტემბერ-დეკემბრის პერიოდში განსაზღვრულია 74 დღე და 

ვწერთ 74-ს.   

 

დანარჩენ ინფორმაციას, მათ შორის ცვლილების მოცულობას და განახლებულ ჯამებს ცხრილი ავსებს ავტომატურად. 

ცვლილების შეტანა უნდა განხორციელდეს სატენდერო დოკუმენტაციისა და ხელშეკრულების პირობების გათვალისწინებით.  

მიმართულების დამატება ხორციელდება ერთსა და იგივე ფორმატში როგორც ხელშეკრულების გაფორმების, ასევე მიმდინარე 

ხელშეკრულებაში ცვლილების შეტანის მომენტში.  

ხელშეკრულების გაფორმებისა და არსებულ ხელშეკრულებაში, აგრეთვე შესაძლოა საჭირო გახდეს მიმართულებ(ებ)ის 

ამოღება (გაუქმება). ასეთი ტიპის ცვლილება ცხრილში შეტანილ უნდა იქნას შემდეგნაირად:  

1) ველში "ძველი მიმართულების N" უნდა ჩაიწეროს მიმართულების ნომერი რომელიც უქმდება 

2) სვეტში "ნარჩენი დღეების რაოდენობა" უნდა ჩაიწეროს რამდენ დღეზე ვრცელდება ეს ცვლილება.  

მაგალითად: თუ ამოსაღებია ცხრილის 23-ე მიმართულება, მაგრამ იმ მომენტში როდესაც მიმართულება გაუქმდა დარჩენილია 

75 დღე, მაშინ ძველი მიმართულების N-ში იწერება 23, ხოლო ნარჩენი დღეების რაოდენობაში იწერება 75. 

 

 

მიმართულების დამატება ხორციელდება ერთსა და იგივე ფორმატში როგორც ხელშეკრულების გაფორმების, ასევე მიმდინარე 

ხელშეკრულებაში ცვლილების შეტანის მომენტში.  

ხელშეკრულების მიმდინარეობის პროცესში აგრეთვე შესაძლებელია საჭირო გახდეს ცვლილების შეტანა არსებულ 

მიმართულებაში. ასეთი ტიპის შემთხვევაში, ცვლილება ცხრილში შეტანილ უნდა იქნას შემდეგნაირად:  

1) ველში "ძველი მიმართულების N" უნდა ჩაიწეროს მიმართულების ნომერი 

2) ველში "სკოლა"  უნდა დაიწეროს სკოლის სახელი, ველში მიმართულება უნდა დაიწეროს "სკოლაში წაყვანა" ან "სკოლიდან 

წამოყვანა" (იმის მიხედვით რომელიც ემატება) 

3) ველში "დრო" იწერება მიმართულების განხორციელების დრო 

4) ველში "მარშრუტი" იწერება ყველა გეოგრაფიული პუნქტი რომელიც გავლილი უნდა იქნას მიმართულების ჯეროვნად 

შესრულებისათვის 

5) ველში "მოსწავლეთა რაოდენობა" იწერება მოსწავლეთა რაოდენობა 

6) ველში "მანძილი კმ." იწერება მიმართულების დღიური კილომეტრაჟი 

7) ველში "ნარჩენი დღეების რაოდენობა" იწერება იმ დღეების ოდენობა, რომელზეც ვრცელდება ეს ცვლილება.  

8) ველში „გზები“ მიმწოდებელთან შეთანხმებით იწერება თუ რამდენად გზად იქნება განხორციელებული მიმართულება.  

 

მაგალითად: თუ გვსურს ცვლილება შევიტანოთ 52-ე მიმართულებაში სექტემბერ-დეკემბრის პერიოდისათვის ვუთითებთ 

იგივე სკოლას, ვწერთ ველში "ძველი მიმართულების N"  მიმართულების ძველ ნომერს, ვწერთ ველში "სკოლა" იგივე სკოლის 

დასახელებას, ველში "მიმართულება" ვწერთ სკოლაში წაყვანა, ველში "დრო" ვწერთ 9:00, ველში "მარშრუტი" ვწერთ იგივე 

ან/და შეცვლილ მარშრუტს, ველში "მოსწავლეთა რაოდენობა" ვწერთ გადასაყვანი მოსწავლეების რაოდენობას (თუ უცვლელია 

იგივეს რაც იყო, თუ იცვლება ახალს, მაგ: 10), ველში "მანძილი კმ." ვწერთ დღიურ დისტანციას (თუ უცვლელია რაც იყო, თუ 

იცვლება ახალს, მაგ: 15), ველში "ნარჩენი დღეების რაოდენობა" ვწერთ რამდენ დღეზე ვრცელდება ეს ცვლილება, ამ 

შემთხვევაში სტანდარტულად სექტემბერ-დეკემბრის პერიოდში განსაზღვრულია 74 დღე და ვწერთ 74-ს.   

ველში „გზები“ მიმწოდებელთან შეთანხმებით, უნდა იქნეს მითითებული რამდენ გზად იქნება განხორციელებული 

შეცვლილი მიმართულება.  

გასათვალისწინებელია, რომ პირველი მიღება-ჩაბარების აქტის გაფორმების შემდეგ, იმ შემთხვევაშიც კი, თუ მიმართულებაში 

იცვლება მხოლოდ გზების რაოდენობა რომელსაც მიმწოდებელი სთავაზობს შემსყიდველს, ცვლილება უნდა შევიდეს 

„ცვლილების შეტანის“ ცხრილიდან, იმისათვის, რომ თვალსაჩინო იყოს თუ რამდენი დღე ხდებოდა ანაზღაურება ძველი 

გზების რაოდენობით და რამდენი დღე ხდებოდა ანაზღაურება ცვლილების შეტანის შემდეგ.  

არსებულ მიმართულებაში ცვლილების შეტანის შემდეგ, მიმართულებას ეცვლება ნომერი. მიმართულების ახალი ნომერი 

დატანილი უნდა იყოს შესაბამის ტაბელის ფორმაში და ახალი ნომრით ტაბელის შევსება უნდა დაიწყოს ცხრილში ცვლილების 

შეტანის მომენტიდან.  

ცვლილების შეტანის ცხრილში ცვლილებების მაქსიმალური რაოდენობა განისაზღვრება 200-ით. ცხრილში ცვლილებების 

შეტანა უნდა მოხდეს სატენდერო პირობებისა და ხელშეკრულების პირობების გათვალისწინებით.  

 

 

 

 მიღება-ჩაბარების ცხრილის შევსება  

 

მიღება-ჩაბარების ცხრილი ივსება მიმართულების შესასრულებლად განხორციელებული გზებისა და საჯარიმო გზების 

საფუძველზე, ყოველთვიურად.  

მიღება-ჩაბარების აქტის შევსების დროს, შემსყიდველმა თითოეული მიმართულებისათვის, კონკრეტულ თვეში უნდა ჩაწეროს 

შესრულებული გზების რაოდენობა.  

მაგალითად: თუ 32-ე მიმართულებაზე სექტემბრის თვეში შესრულდა 22 გზა, სექტემბერის თვის ველში "შესრულებული" 

ჩაიწერება რიცხვი 10. გთხოვთ, გაითვალისწინოთ, რომ მოცემულ ველში უნდა ჩაიწეროს მხოლოდ მთელი რიცხვები და არ 

უნდა იყოს არანაირი ტექსტი იმისათვის რომ მოხდეს ინფორმაციის სწორი დაანგარიშება. 

ზემოთ მოცემულ ტაბელში ჩანს, რომ სექტემბერში 32-ე მიმართულება ჯამში განხორციელდა 22-ჯერ, შესაბამისად ასეთი 

ინფორმაცია მიღება-ჩაბარების ცხრილში დამატებული უნდა იყოს შემდეგი ფორმით.  

 

ანალოგიური პრინციპით, თუ რომელიმე გაცდენილ ან არაჯეროვნად შესრულებულ გზაზე შემსყიდველი მიმწოდებელს 

დააკისრებს პირგასამტეხლოს, საჯარიმო ველში, მიმართულებაზე, კონკრეტულ თვეში უნდა დაიწეროს საჯარიმო გზების 

რაოდენობა, რომელიც საჯარიმო თანხას ითვლის ავტომატურად, გზის ღირებულების 50%-ით.  

 

მაგალითად, თუ იგივე მიმართულებაზე თვის განმავლობაში წარმოვიდგენთ, რომ იყო 6 საჯარიმო გზა, ცხრილი უნდა 

შეივსოს როგორც ზედა სურათში.  

გასათვალისწინებელია, რომ შემსყიდველი ვალდებულია ხელშეკრულების პირობების არაჯეროვანი შესრულებისათვის 

დაკისრებული პირგასამტეხლოს თანხა, გამოქვითოს ყოველი მიღება-ჩაბარების აქტის საფუძველზე, მიმწოდებელზე 

გადასარიცხი თანხიდან და გადარიცხოს მიმწოდებლის სახელით სახელმწიფო ხაზინის შესაბამის სახაზინო კოდზე.  

შესაბამისად ჯამურად გადახდილი თანხა გულისხმობს თანხას რომელსაც გამოკლებული აქვს პირგასამტეხლო და მოიაზრებს 

იმ თანხას რომელიც გადარიცხულია შემსყიდველის მიერ მიმწოდებელზე.  


